
Ulloq 16. juli 2012

Inatsisartut  suleriaasianni §  37  naapertorlugu  Naalakkersuisunut  apeqqut  imaattoq  matumuuna 
saqqummiuppara:

Naalakkersuisunut Apeqqut:

Angallatit  nunatsinni  kiffartuussisut  (soorlu  orsussanik  nunatsinnut  pajuttortut)  qassit 
internationalimik erfalasulittut nalunaarsornikuuppat?

Angallatini  taakkunani  sulisut  qassit  sulisinneqarpat?  Taakkunanngalu  qassit  nunatsinni 
angerlarsimaffeqarpat?

Angallatini taakkunani akissaatit qanoq annertutigippat / annikitsigippat?

Angallatit taakkua pisuullutik nunarput akileraarutitigut annaasaqartarpa?

(Inatsisartuni ilaasortaq Karl Lyberth, Siumut)

Tunngavilersuut

Inatsisartuni ilaasortatut assut soqutiginarpoq paasissallugu imartatsinni angalasunik, nunatsinnilu 
kiffartuussisunik, angallateqarnersoq internationalimik erfalasulinnik. Taamaattoqarsimassappallu 
paaserusunnarpoq  inuttat  suminngaaneernersut,  qanoq  akissarsiaqarnersut  akileraarutillu  qanoq 
amerlatigisut nunatta karsiata annaasarnerai.

Kissaatigaara apeqquteqaatikka ullut suliffiusut qulit iluanni akineqareersimanissaat.

